ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 22-Ի N 437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն 
	10.08.2023թ.

	
	N 01/11-1/15755-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ  կատարելու մասին» և «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N 1192-Ն որոշումն ուժը կորցրած ճանաչելու մասին» ՀՀ կառավարության որոշումների նախագծերը և հայտնում է, որ դիտողություններ և առաջարկություններ չունի: 
	

	2. ՀՀ բնապահպանության և ընդերքի տեսչական մարմին
	07.08.2023թ.

	
	N 01/29.2/12/3743-2023

	1․ Նախագծի 2-րդ կետով հաստատվող հավելվածի 8-րդ կետի համաձայն՝ եթե նշված թերությունները սահմանված ժամկետում չեն վերացվում, ապա դիմումը համարվում է չներկայացված, բացառությամբ այն դեպքերի, երբ դիմումատուն հիմնավորում է սահմանված ժամկետում թերությունները վերացված դիմումը ներկայացնելու անհնարինությունը՝ իրենից անկախ պատճառներով: Իրավական որոշակիության սկզբունքից ելնելով՝ նշված բացառությունը լրացուցիչ հիմնավորման և հստակեցման կարիք ունի։
	1․ Ընդունվել է
Նախագծի 2-րդ կետով հաստատվող հավելվածի 8-րդ կետից հանվել են «, բացառությամբ այն դեպքերի, երբ դիմումատուն հիմնավորում է սահմանված ժամկետում թերությունները վերացված դիմումը ներկայացնելու անհնարինությունը՝ իրենից անկախ պատճառներով» բառերը։

	2․ Նախագծի 12-րդ և 13-րդ կետերը լրացուցիչ քննարկման կարիք ունեն, քանի որ  հավաքվող նյութի` գեղագիտական և կիսաթանկարժեք քարերի, թույլատրելի չափաքանակի վերահսկումը գործնականում անհնարին է: 
	2․ Ընդունվել է։
Հավաքվող նյութերի թույլատրելի առավելագույն չափաքանակ չսահմանելու վերաբերյալ դրույթները հանվել են նախագծից։

	3․ Նախագծի 14-րդ կետով ռեգիոնալ երկրաբանական ուսումնասիրության համաձայնության տրման կարգը նույնպես հիմնավորման կարիք ունի: Ընդերքի ընդհանուր երկրաբանական ուսումնասիրության ժամանակ պետք է բացառվեն հորատման, ճանապարհների անցկացման, ծանր տեխնիկայի և լեռնային փորվածքների անցկացման աշխատանքները:
	3․ Չի ընդունվել։
Նախագծի 14-րդ կետով նախատեսված չէ ռեգիոնալ երկրաբանական ուսումնասիրության համաձայնության տրման կարգ, որն էլ հիմնավորման կարիք ունենա։

	«Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկում ենք վերանայել ընդերքի երկրաբանական ուսումնասիրության ընդերքօգտագործման պայմանագրի օրինակելի ձևի 4․1 կետը՝ հաշվի առնելով այն, որ լիազոր մարմինը ստուգումներ իրականացնելու իրավասություն չունի։
	Ստուգումների իրականացման իրավասությանն առնչվող կարգավորումները նախագծից հանվել են։

	3. ՀՀ շրջակա միջավայրի նախարարություն
	04.08.2023թ.

	
	N 1/02.5/11570-2023

	       - 1-ին մասի 3-րդ կետի գ. ենթակետով առաջարկվում է որոշման հավելված 1-ի 3.1.5-րդ ենթակետում՝ փոխարինել  «շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի» բառերը, սակայն 4-րդ կետի զ. ենթակետով՝ նախատեսվում է 3.1.5-րդ ենթակետը ճանաչել ուժը կորցրած, 
[bookmark: _GoBack]       - 4-րդ կետի զ. ենթակետով և է. ենթակետով կարգավորումները վերաբերում են որոշման հավելված 1-ին, սակայն ներառված են որոշման 1-ին կետի 1-ին ենթակետով հաստատված՝ օգտակար հանածոյի արդյունահանման և կամ ընդերքօգտագործման թափոնների վերամշակման նպատակով ընդերքօգտագործման պայմանագրի N1 հավելվածում առաջարկվող կարգավորումներում։
	· Ընդունվել է
1-ին կետ 3-րդ ենթակետի «գ» պարբերությունից հանվել է «3.1.5-րդ» թիվը։ 


· Ընդունվել է
Նախագիծը համապատասխանաբար խմբագրվել է՝ նախագծի 1-ին կետի 3-րդ ենթակետը լրացվել է նոր՝ «դ․» և «ե․» պարբերություններով։ 

	2․ «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N1192-Ն որոշումն ուժը կորցրած ճանաչելու մասին» Կառավարության որոշման նախագծի հավելվածի.
  - 5-րդ կետում՝ «5 աշխատանքային օրվա ժամկետում» բառերն անհրաժեշտ է փոխել՝ «7 աշխատանքային օրվա ժամկետում» բառերով (հիմք՝ «Շրջակա միջավայրի վրա ազդեցության գնահատման և փորձաքննության մասին» օրենքի 17-րդ հոդվածի 4-րդ մաս),
[bookmark: _Hlk151652977]   - 5-րդ կետի 2-րդ նախադասությունում՝ «օրենքով» բառից առաջ անհրաժեշտ է լրացնել «Շրջակա միջավայրի վրա ազդեցության գնահատման և փորձաքննության մասին» բառերը,
      - 5-րդ կետի 2-րդ նախադասությունում՝ «փորձաքննական եզրակացություն» բառերից առաջ լրացնել «պետական» բառը,
      - 6-րդ կետում՝ «եզրակացությունը» բառից առաջ լրացնել «պետական փորձաքննական» բառերը,
[bookmark: _Hlk151653172]      - 7-րդ կետում՝ «դրական» բառից առաջ լրացնել «պետական փորձաքննական» բառերը։
	2․ Ընդունվել է։
Կատարվել են համապատասխան լրացումներ և փոփոխություններ։





	4. ՀՀ արդարադատության նախարարություն 
	25.12.2023թ.

	
	N /27.1/54855-2023

	2. «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) 1-ին կետի 3-րդ ենթակետի ե պարբերության «կետը» բառն անհրաժեշտ է փոխարինել «ենթակետը» բառով:
	3. Նախագիծ 2-ի 1-ին կետի 6-րդ ենթակետի դ. պարբերության համաձայն՝ լիազոր մարմինն իրավունք ունի մուտք գործելու ընդերքօգտագործողի գրասենյակային, արտադրական, պահեստային, լաբորատոր և այլ տարածքներ ու ստորաբաժանումներ:
	Այս առումով անհրաժեշտ է նկատի ունենալ, որ ընդերքի օգտագործման և պահպանության բնագավառում լիազոր մարմնի իրավասությունները հստակ ամրագրված են «Ընդերքի մասին» օրենսգրքի 17-րդ հոդվածի 1-ին մասում, բացի այդ՝ նման կարգավորում նախատեսելը կարող է խնդրահարույց լինել ՀՀ Սահմանադրության 32-րդ հոդվածով նախատեսված բնակարանի անձեռնմխելիության սկզբունքի տեսանկյունից:
	Վերոգրյալը հաշվի առնելով Նախագիծ 2-ի 1-ին կետի 6-րդ ենթակետի դ. պարբերությունն անհրաժեշտ է խմբագրել՝ այն համապատասխանեցնելով «Ընդերքի մասին» օրենսգրքի 17-րդ հոդվածի 1-ին մասին: Սույն դիտողությունը բխում է նաև «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջներից, համաձայն որոնց՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից: 
	Վերոգրյալի համատեքստում անհրաժեշտ է խմբագրել նաև Հավելվածի 4.1-րդ կետի 4.1.5-րդ, 4.4-րդ կետի 4.4.6-րդ և 4.4.7 ենթակետերին:
	2․ Ընդունվել է։
Կատարվել է համապատասխան փոփոխություն:



3. Ընդունվել է։
«Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծից հանվել է 1-ին կետի 6-րդ ենթակետի դ. պարբերությունը և նույն ենթակետի գ. պարբերության մեջ լրացվել է «4.1.8-րդ» թիվը:
Ելնելով վերոգրյալի տրամաբանությունից «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի հավելվածից հանվել են 4.1-րդ կետի 4.1.5-րդ, 4.4-րդ կետի 4.4.6-րդ և 4.4.7 ենթակետերը:
Համապատասխանեցվել է նաև համարակալումը:



